
15 -ാം കേരള നിയമസഭ

നക്ഷത്ര ചിഹ്നം ഇല്ലാത്ത ചോദ്യം നം. 136 23-01-2025 - ൽ മറുപടിയ്ക്

സര്‍ക്കാര്‍ ജീവനക്കാര്‍ക്കെതിരെയുള്ള അഴിമതി/കെെക്കൂലി കേസുകള്‍

ചോദ്യം ഉത്തരം

ശ്രീ. കെ. ബാബു (നെന്മാറ)
ശ്രീ. പിണറായി വിജയൻ

(മുഖ്യമന്ത്രി)

(എ) നിലവിലെ സര്‍ക്കാര്‍ വന്നതിനുശേഷം സര്‍ക്കാര്‍
ജീവനക്കാര്‍ക്കെതിരെ എത്ര അഴിമതി/കെെക്കൂലി
കേസുകളാണ് രജിസ്റ്റര്‍ ചെയ്തിട്ടുള്ളതെന്ന കണക്ക്
വകുപ്പും ജില്ലയും തിരിച്ച് വിശദമാക്കാമോ;

(എ)

വിവരങ്ങള്‍ അനുബന്ധമായി ചേര്‍ത്തിരിക്കുന്നു.

(ബി) സര്‍ക്കാര്‍ സര്‍വ്വീസിലെ അഴിമതി തടയുന്നതിന്
എന്തെല്ലാം നടപടിയാണ് ഈ സര്‍ക്കാര്‍
സ്വീകരിച്ചിട്ടുള്ളതെന്ന് വിശദമാക്കുമാേ?

(ബി) അഴിമതി നിർമാർജ്ജനം ചെയ്യുന്നതിനായി
സർക്കാരിന്റെ ‘Zero Tolerance to corruption’
എന്ന നയം നടപ്പിലാക്കുന്നതിനായി വിജിൻസ്
ആൻഡ് ആന്റി കറപ്ഷൻ ബ്യൂറോ, വിവിധ
തരത്തിലുള്ള ബോധവൽക്കരണ പരിപാടികൾ
നടപ്പാക്കി വരുന്നുണ്ട്.

അഴിമതിയും കൈക്കൂലിയും പൂര്‍ണ്ണമായും
ഇല്ലാതാക്കുന്നതിനായി 1988ലെ അഴിമതി നിരോധന
നിയമം അനുസരിച്ച് വിജിലന്‍സ്‌ വകപ്പ്‌ ഫലപ്രദമായ
നടപടികള്‍ സ്വീകരിച്ചു വരുന്നുണ്ട്‌. അഴിമതി
സംബന്ധിച്ച പരാതികളില്‍ പരാതിയുടെ
സ്വഭാവമനുസരിച്ച്‌ രഹസ്യാന്വേഷണം/
സത്വരാന്വേഷണം/പ്രാഥമികാന്വേഷണം/ വിജിലന്‍സ്‌
അന്വേഷണം/ മിന്നല്‍ പരിശോധന/ട്രാപ്പുകള്‍
എന്നിവ നടത്തുകയും,, വിജിലന്‍സ്‌ കേസ് രജിസ്റ്റര്‍
ചെയ്യേണ്ടവയില്‍ കേസ് രജിസ്റ്റര്‍ ചെയ്യുകയും
മറ്റുള്ളവയില്‍ തുടര്‍നടപടികള്‍ സ്വീകരിക്കുകയും
ചെയ്യുന്നു. സസ്പെന്‍ഷന്‍, മറ്റ്‌ വകപ്പുതല നടപടികള്‍
എന്നിവ ആവശ്യമായവയില്‍ കുറ്റക്കാരായ
ഉദ്യോഗസ്ഥര്‍ക്ക് എതിരെ നടപടി സ്വീകരിക്കാറുണ്ട്.
കൂടാതെ കൈക്കൂലി ആവശ്യപ്പെടുന്ന

ഉദ്യോഗസ്ഥര്‍ക്കെതിരെ ലഭിക്കുന്ന പരാതിയുടെ
അടിസ്ഥാനത്തില്‍ ട്രാപ്പ് കേസുകള്‍ രജിസ്റ്റര്‍
ചെയ്യുകയും, സര്‍ക്കാര്‍ സ്ഥാപനങ്ങളിലെ

അപാകതകൾ സംബന്ധിച്ച സോഴ്സ്‌
റിപ്പോര്‍ട്ടുകളിന്മേൽ സംസ്ഥാന വ്യാപകമായി മിന്നല്‍
പരിശോധനകള്‍ നടത്തിയും അഴിമതിക്കും
ക്രമക്കേടുകള്‍ക്കുമെതിരെ നടപടി സ്വീകരിച്ച്‌ വരുന്നു.

സംസ്ഥാനത്തെ മിക്ക സര്‍ക്കാര്‍ വകപ്പുകളിലും
ആഭ്യന്തര വിജിലന്‍സ്‌ സംവിധാനം നിലവിലുണ്ട്‌.
സര്‍ക്കാര്‍ ഫണ്ടുകള്‍ തിരിമറി നടത്തുന്നതുമായി
ബന്ധപ്പെട്ട് ആക്ഷേപങ്ങൾ ശ്രദ്ധയില്‍പ്പെട്ടാല്‍
ആഭ്യന്തര-വിജിലന്‍സ്‌ സംവിധാനം ഉപയോഗിച്ച്
പ്രാഥമികാന്വേഷണം നടത്തുകയും ആരോപണം

ശരിയാണെന്ന് തെളിയുന്ന അവസരങ്ങളില്‍ ആയത്

വിജിലന്‍സ്‌ അന്വേഷിക്കേണ്ടതാണെങ്കില്‍
അന്വേഷണം വിജിലന്‍സ്‌ ആന്‍ഡ്‌ ആന്റി കറപ്ഷന്‍
ബ്യൂറോയ്ക്ക്‌ കൈമാറി തുടര്‍നടപടികൾ
സ്വീകരിക്കുകയും ചെയ്യുന്നു. സ്കൂളുകൾ, കോളേജുകൾ,
സർക്കാർ ഓഫീസുകൾ, റസിഡൻഷ്യൽ
അസോസിയേഷനുകൾ മറ്റ് പൊതു ഇടങ്ങൾ
എന്നിവിടങ്ങളിൽ ക്ലാസുകൾ, ബോധവൽക്കരണ
റാലികൾ, ലഘു നാടകങ്ങൾ, സോഷ്യൽ മീഡിയ
വഴിയുള്ള ബോധവൽക്കരണം എന്നിവയും
നടപ്പിലാക്കി വരുന്നു.

പൊതുജനങ്ങൾക്ക് പരാതി അറിയിക്കുന്നതിനായി
ടോൾ ഫ്രീ (1064, 8592900900), വാട്സ് ആപ്പ്

(9447789100) എന്നീ നമ്പരുകളും നിലവിലുണ്ട്.

സെക്ഷൻ ഓഫീസർ

